
ЁЗГИ МАХСУС КИЙИМЛАРНИ ТАЙЁРЛАШДА ҚЎЛЛАНИЛАДИГАН 

ТАЛАБЛАРНИ ШАКЛЛАНТИРИШ 

Бебутова Н.Н. 

Бухоро муҳандислик-технология институти. 
Аннотация. Мазкур мақолада қишлоқ хўжалик ишчиларининг ёзги махсус кийимининг комплекс таҳлили 

асосида лойиҳаланаётган махсус кийимга қўйиладиган талаблар дастури шакллантирилганлиги ёритилган.  
Таянч сўзлар: ресурс, бандлик, мажмуа, тармоқ, ўғит, пестицид, чорвачилик, эскизли лойиҳа, анкета, 

респондент.  
 

ФОРМУЛИРОВКА ТРЕБОВАНИЙ, ПРИМЕНЯЕМЫХ ПРИ ИЗГОТОВЛЕНИИ ЛЕТНЕЙ 

СПЕЦИАЛЬНОЙ ОДЕЖДЫ 

Бебутова Н.Н. 

Бухарский инжинерно-технологический институт. 
Аннотация. В данной статье описано формирование программы требований к специальной одежде, 

которая разрабатывается на основе комплексного анализа летней специальной одежды работников сельского 
хозяйства.  

Ключевые слова: ресурс, занятость, комплекс, сеть, удобрения, пестициды, животноводство, эскизный 
проект, анкета, респондент. 

FORMULATION OF THE REQUIREMENTS USED IN THE MANUFACTURE OF 

SUMMER SPECIAL CLOTHING. 

Bebutova N.N. 

Bukhara engineering and technology institute. 
Abstract. This article describes the formation of a program of requirements for special clothing, which is being 

developed on the basis of a comprehensive analysis of summer special clothing for agricultural workers.  
Key words: resource, employment, complex, network, fertilizers, pesticides, livestock farming, preliminary 

design, questionnaire, respondent. 
 

Марказий Осиёда ўзининг етакчи мавқеини сақлаб қолиш мақсадида Ўзбекистон 
энг рақобатбардош ва жадал ривожланаётган давлатлардан бири бўлиши учун 2020 йил 18 
мартдаги Ўзбекистон Республикаси Президентининг “Аграр ва озиқ-овқат соҳаларини 
бошқариш тизимини янада такомиллаштириш чора-тадбирлари тўғрисида”ги ПҚ-4643-сонли 
Қарори [1], 2020 йил 17 декабрдаги “Ўзбекистон Республикаси агросаноат мажмуи ва 
қишлоқ хўжалигида рақамлаштириш тизимини ривожлантириш чора-тадбирлари 
тўғрисида”ги Ўзбекистон Республикаси Вазирлар Маҳкамасининг 794-сонли Қарори [2], 
Ўзбекистон Республикасини ривожлантиришнинг 2020-2030 йилларга мўлжалланган 
стратегиясида белгиланган вазифаларни амалга ошириш чора-тадбирлари доирасида 2017 
йилдан бошлаб қишлоқ хўжалиги маҳсулотларини ишлаб чиқаришни ташкил этишнинг 
кластер модели кенг жорий этилмоқда. 

Мамлакатимиздаги меҳнат ресурсларининг асосий қисми қишлоқ хўжалигининг 
тармоқларида банд бўлиб, чакана савдонинг асосий қисмини қишлоқ хўжалиги маҳсулотлари 
ёки улар томонидан қайта ишланган маҳсулотлар ташкил қилади. Демак, халқимизнинг 
фаровонлиги ва тўкинчилиги, энг муҳими – аҳолининг бандлиги тўғридан-тўғри агросаноат 
комплексининг ҳолатига боғлиқдир. 
        Мамлакатимиз агросаноат мажмуаси мураккаб таркибий тузилмага эга бўлиб, унинг 
таркиби 4 та соҳадан ташкил топган [3]. Биринчи соҳага агросаноат мажмуаси тармоқлари 
учун ишлаб чиқариш воситаларини тайёрлаб берувчи соҳа бўлиб, унга агросаноат мажмуаси 
учун машина, трактор, комбайн, станоклар, ишчи машиналар ишлаб чиқарадиган 
машинасозлик, мажмуа корхоналари учун электр қувватини етказиб берувчи ҳудудий электр 
тармоқлари, маъданли ўғит ва химикатлар ишлаб чиқарувчи кимё саноати, чорвачилик учун 
омихта ем ишлаб чиқарувчи корхоналар, қишлоқ хўжалиги экинлари ва чорва моллари учун 
дори-дармон ишлаб чиқарувчи ихтисослашган корхоналар кабилар киради. 

Иккинчи соҳага қишлоқ хўжалигининг ўзи бўлиб, у агросаноат мажмуасининг 
ядросини ташкил этади ва мажмуанинг бошқа соҳасига кирувчи тармоқлар, асосан, шу 
тармоқ маҳсулотлари асосида фаолият юритадилар. Қишлоқ хўжалиги, ўз навбатида, 
ўсимликчилик ва чорвачилик тармоқларига бўлинади.  

Учинчи соҳага қишлоқ хўжалиги маҳсулотларини қайта ишловчи ва тайёр 
маҳсулотларни истеъмолчиларга етказиб берувчи тармоқлар киради. Озиқ-овқат саноати, 
пахта заводлари, гўшт, сут заводлари, мева шарбатлари чиқарувчи заводлар, ёғ-мой 
заводлари, жунни, пиллани қайта ишлаш заводлари, қишлоқ хўжалиги маҳсулотларини 
сақлайдиган корхоналар шу соҳанинг таркибини ташкил этади. 

Агросаноат комплексининг ядроси бўлган қишлоқ хўжалиги тармоғи Ўзбекистон 
Республикаси иқтисодиёти учун муҳим аҳамиятга эга, мамлакат ишчи кучининг 44 фоизини 
эгаллайди ва ялпи ички маҳсулотининг 17,6 фоизини қамраб олади. Экин майдонлари 4,4 
миллион гектар ёки Ўзбекистоннинг умумий майдонининг қарийб 10 фоизини ташкил 
қилади [3]. 

Ҳар қандай мамлакатнинг етакчи товар бозорларидан бири қишлоқ хўжалиги бозори 
бўлиб, у агросаноат комплексини фаол ривожланишига олиб келади. Агросаноат 
комплексида турли мутахассисликлар бўйича ишчилар: фермерлар, деҳқонлар, пахтакорлар, 

https://lex.uz/docs/4768973
https://lex.uz/docs/4768973

механизаторлар, тракторчилар, чорвачилар, қишлоқ хўжалик маҳсулотларини қайта ишлаш 
ва сақлаш бўйича ишлаб чиқариш корхоналари ишчилари ва бошқалар ишлайди.  

Бугунги кунда қишлоқ хўжалиги ишчилари, жумладан, фермерлар, механизаторлар ва 
тракторчилар учун махсус кийимларни лойиҳалашнинг асосий тамойилларидан бири 
бўлмиш эскизли лойиҳалаш жараёнини тубдан такомиллаштириш имконини берадиган 
компьютер графикасидан фойдаланиш мамлакатимизда етарли даражада ўрганилмаган. 

Махсус кийимларни лойиҳалаш жараёни бадиий ва композицион ечимга асосланган 
бўлиб, кийим яратишдаги зарурий босқичлардан биридир. Махсус кийимларнинг бадиий-
композицион параметрларининг ўзига хослиги ишчиларнинг меҳнат шароити талабларига 
жавоб берадиган ҳимоя хусусиятларига асосланган сифат кўрсаткичларини яхшилашдан 
иборат бўлиб, уларнинг юқори даражаси махсус кийимларнинг рақобатбардошлигини 
оширади [4]. 
            Махсус кийимларнинг янги авлодини ишлаб чиқиш лойиҳалаш ва технологик ишлов 
бериш жараёнларига тизимли ёндашувни қўллашга асосланган бўлиши керак. Махсус 
кийимларни ишлаб чиқишга тизимли ёндашув аниқ фаолият шароитлари талабларини 
ўрганиш, конструктив, технологик, эстетик ечимлар ва замонавий илмий технологияларни 
янгилашга асосланган эскизли лойиҳани ишлаб чиқиш орқали амалга оширилади. 
 Юқорида ўтказилган қишлоқ хўжалиги ишчиларининг бугунги кунда ишлатиладиган 
иш кийимларининг таҳлили  кўрсатдики, улар ишчиларнинг меҳнат шароитига мос 
келмайди. Замонавий махсус кийимлар функционал, юқори сифатли, эргономик нуқтаи 
назардан қулай, юқори ҳимоя хусусиятларига ва эстетик кўринишга эга бўлиши, услуб ва 
қулайликни бирлаштириши, кийимнинг ранги корхонанинг корпоратив услубига мос келиши 
керак.   

Ўзбекистон Республикасининг иқлимий шароитларини, ишчиларнинг меҳнат 
шароитларини ҳамда ишлаб чиқаришнинг хавфли ва зарарли таъсирларини ўрганиш, 
ишчиларига бериладиган махсус кийимларнинг асосий камчиликларини аниқлаш 
натижасида, шунингдек, маркетинг тадқиқотлари натижаларини инобатга олган ҳолда 
лойиҳаланаётган махсус кийимга ишлаб чиқилган талаблар дастури асосида АСК қишлоқ 
хўжалик ишчилари учун махсус кийимнинг янги коллекцияси ишлаб чиқилди. (расм) 
Коллекциядаги махсус кийимлар моделлари функционал ва эстетик кўрсаткичларнинг 
композицион бирлиги, оптимал конструктив параметрлар танлаш тамойилларига  
асосланган.  
          Қишлоқ хўжалиги ишчилари учун ишлаб чиқилган янги махсус кийимлар моделлари 
енгиллиги, соддалиги, қулайлиги ва турли хил таркибий ва композицион ечимлари билан 
ажралиб туради. Яратилган махсус кийимлар қишлоқ хўжалик ишчиларини меҳнат 
жараёнида чанг, ўғитлар ва ўсимликларни зараркунандалардан ҳимоя қилувчи пестицидлар 
таъсиридан ҳимоя қилади [5]. 

Қишлоқ хўжалги ишчилари учун яратиладиган янги махсус кийимнинг асосий 
тавсифларини танлаш ва асослаш мақсадида анкетали сўров ўтказилди. Анкетали сўров 
қишлоқ хўжалиги ходимлари, фермерлари ўртасида ўтказилди.. Анкетали сўров 
натижаларининг статистик ишлов берилиши cўров натижалари 1-6-расмларда кўрсатилган. 

1–жалвал 

Сўровномада қатнашган респондентларнинг ёши  ва жинси бўйича тақсимланиши 

№ Респондентлар 
жинси 

Респондентлар ёши 
18-25  25-35  35-45  45-55  Жами 

1 Аёллар 65 50 20 15 150 
2 Эркаклар 40 50 30 30 150 

 



Тўқимачилик ва енгил саноат технологиялари 

 

“Фан ва технологиялар тараққиёти”      Илмий–техникавий журнал          №1/2025         287 

40

50

30

30

Эркаклар

18-25

25-35

35-45

45-55

 
1-расм. Сўровномада қатнашган респондентларнинг ёши  ва жинси бўйича 

тақсимланиш диаграммаси 

2–жалвал 

Сўровномада қатнашган респондентларнинг лавозими бўйича тақсимланиш 
№ Респондентлар 

жинси 
Респондентлар лавозими 

Пахтакор, 
деҳқон 

Чорвадор Механизатор, 
тракторист 

Жами 

1 Аёллар 150 - - 150 
2 Эркаклар 130 11 9 150 

 

160

50

11 7

эркаклар

пахтакор

дехкон

чорвадор

механизат
ор

56

14

аёллар

пахтакор

дехкон

 
 

2-расм. Сўровномада қатнашган респондентларнинг лавозими бўйича тақсимланиш 
диаграммаси 

 

Ҳавоўтказувчан
лик

Гигроскопиклик

Намликни 
узатиш

Нам- буғларни 
шимириш

3-расм. Махсус кийим материаллари 
хоссаларининг муҳимлиги бўйича 

респондентлар фикрининг тақсимланиши 

Куртка ва  шим 

Комбинезон 

Куртка ва  
яримкомбинезон 

Яримкомбинезон 
ва  кўйлак

4- расм. Ёзги мавсумда махсус кийим 
комплектлиги бўйича респондентлар фикрининг 

тақсимланиши 

Қулайлиги

Мустаҳкамлиги

Химоя 
функциялари

Ташқи 
кўриниши

 

Тўқ ранглар

Ёрқин ранглар

Очиқ ранглар

 

5- расм. Махсус кийим хоссаларининг 
муҳимлиги бўйича респондентлар 

фикрининг тақсимланиши 

6- расм. Махсус кийим рангининг муҳимлиги 
бўйича респондентлар  

фикрининг тақсимланиши  

 
Анкетали сўров натижаларини таҳлил этиш натижасида [6] таъкидлаш мумкинки, 

ёзги махсус кийим материаллари учун энг муҳим ҳавоўтказувчанли, гигроскопиклик, 
намликни узатиш, нам-буғларни шимиш хоссалари ҳисобланади. Кийим комплектлиги 
борасида аниқландики, ишчилар куртка ва шимдан иборат комлектни маъқул кўрадилар (4-
расм).  
           Сўров натижасида аниқландики, махсус кийимнинг энг муҳим хоссаларига унинг 
қулайлиги ва ҳимоя функциялари киради, ундан кейинги ўринда эса ташқи кўриниши ва 
ранги муҳимлиги кўрсатилди. Махсус кийимнинг мода йўналишига мослигини 
респондентлар охирги ўринларга қўйишди (5-расм). Махсус кийим рангини танлашда ёрқин 
рангларга, декоратив элементлардан-эмблемаларга мойиллик кўрсатишди (6-расм). 

Респондентлар фикрининг таҳлили кўрсатдики, махсус кийим эскиришининг асосий 
факторлари сифатида енг ўмизи ва шимнинг ўтириш чокларининг йиртилиши, кийим 
шаклининг йўқолиши ва рангсизланиши кўрсатилган. Соҳа ишчиларининг мавжуд иш 
кийимларининг ташқи кўриниши текширилганда улар ёки маънан эскирган, ёки умуман 
қишлоқ хўжалик ишлари учун мўлжалланмаганлиги аниқланди. Иш жараёнида энг кўп 
шикастланадиган кийим қисмлари – олд қисмининг кўкрак ва қорин қисмлари, енг ўмизи, 
енгнинг тирсак ва шимнинг тизза, пастки ва ўтириш соҳаси қисмлари маълум бўлди. 

Махсус кийим конструкцияси максимал равишда ишчи ҳаракатларига мос келиши, 
материаллари эса ҳавоўтказувчан, гигроскопик, чидамли бўлиши керак. [7] 

Қишлоқ хўжалик ишчиларининг меҳнат шароитларининг таҳлили инсонни иссиқ- 
қуруқ иқлимий шароитларда иссиқлик ҳолати хусусиятлари, бугунги кунда қишлоқ хўжалик 
ишчилари кийиб юрадиган иш кийимларининг комплекс таҳлили ва истеъмолчиларнинг 
фикрларини ўрганиш лойиҳаланаётган махсус кийимга қўйиладиган талабларни 
шакллантиришга имкон берди.  

Умумий талаблар: 
▪ махсус кийим куртка ва шимдан иборат комплект кўринишида бўлиб, табиий пахта 

толали матолардан тайёрланиши лозим; 
▪ махсус кийим инсон танасини зарарли ва хавфли ишлаб чиқариш омилларидан ва қуёш 

радиацияси ва юқори ҳаво ҳароратидан ишончли ҳимоя қилиши лозим;  
▪ махсус кийим ишлаб чиқариш шарт-шароитларига тўлиқ мос келиши, ишчилар 

ҳаракатларига эркинлик яратиши ва қўллаш учун қулай бўлиши шарт;  
▪ махсус кийим кийим ости қатламидан тер ва буғларни ўз вақтида чиқиб кетишига 

ёрдам бериши керак;  

▪ махсус кийим ташқи муҳитдан чанг ва кимёвий моддаларни кийим ости қатламига 
ўтишидан сақлаши керак;  

▪ махсус кийим ГОСТ лар томонидан  белгилан эксплуатациялаш муддати (12 ой) 
давомида ўзининг функционал хусусиятларини сақлаши  керак; 

▪ махсус кийим замонавий бўлиши, мода йўналишига мос келиши, модель композицияси 
унинг мўлжалланишига мос келиши, жуда ихчам ва ифодали бўлиши керак;  

▪ махсус кийим тежамкор бўлиши, яъни арзон материаллардан тайёрланган, материаллар 
сарфи ва ишлов бериш нархлари минимал бўлиб, унинг сифат кўрсаткичлари юқори 
бўлиши керак. 

Материалларга қўйиладиган талаблар: 
• материаллар кийимости қатламига чанг ва кимёвий воситалар киришига тўсқинлик 

қилиши керак ; 
• материаллар ҳавоўтказувчанлиги 30 см3 \см2 с дан кам бўлмаслиги керак; 
• материаллар гигроскопиклиги 7% дан паст бўлмаслиги керак; 
• материалларнинг узилишга мустаҳкамлиги 5-6 кг дан ортиқ бўлиши  керак ; 
• материалларнинг ишқаланишга қаршилиги 2000 циклдан паст бўлмаслиги керак, яъни 

12 ойдан кам бўлмаган қўллаш муддати таъминланиши керак; 
• материалларнинг ювишлар натижасида сувга киришиши танда бўйича  4%, арқоқ 

бўйича 2% дан ошмаслиги керак; 
• материаллар ранги инсон руҳиятига ижобий таъсир кўрсатиши, ҳиссий жиҳатдан яхши 

қабул қилиниши ва об-ҳаво таъсирига чидамли бўлиши керак;  
• материалларнинг юза зичлиги 200-300 г\м2дан ошмаслиги керак. 

Конструкцияга қўйиладиган талаблар: 
⁕ махсус кийим конструкцияси инсоннинг нормал иссиқлик ҳолатини таъминлаши 

лозим; 
⁕ инсоннинг терлаш топографиясини инобатга олган ҳолда куртканинг кокеткалари 

чизиғида, қўлтиқ ости қисмида ва шимнинг қадам чокларининг юқори қисмида 
вентиляцион тешиклар бўлиши шарт; 

⁕ махсус кийим конструкцияси ишчи ҳаракатларига эркинлик яратиши ва шунинг билан 
бирга инсон танасини етарлича ёпиб туриши лозим; 

⁕ материалларнинг физик-механик кўрсаткичларидан келиб чиққан ҳолда эскириш 
топографиясига ва зарарли ишлаб чиқариш таъсирларидан ҳимоялаш мақсадида тизза 
ва тирсак қисмларида мустаҳкамловчи қопламалар кўзда тутилиши лозим; 

⁕ махсус кийим конструкцияси оддий бўлиши, чоклар ва деталлар сони оқилона 
минимумга етказилиши, деталлар контурлари мумкин қадар тўғри чизиқли бўлиши, 
деталлар ўзи эса яхлит бичилган бўлиши керак, бир-бирига яқин жойлашган деталлар 
ягона комплекс тугун ҳосил қилиши керак (масалан, чўнтаклар билан мустаҳкамловчи 
қопламаларни бирлаштириш ва ҳоказо); 

⁕ махсус кийим конструкцияси ТСМИТИ (ЦНИИШП) томонидан тавсия этилган базали 
унифицикацияланган асослардан фойдаланган ҳолда ишлаб чиқилиши керак; 

⁕ конструкция технологик бўлиши, яъни замонавий жиҳозлардан фойдаланиш, тикув 
жараёни ичидаги иситиб-намлаб ишлов бериш операцияларини қисқартириш, 
махсулотни тайёрлашнинг рационал монтаж схемалардан ва унификацияланган 
стандарт деталлар ва тугунлардан фойдаланишни таъминлаши керак. 

Ўзбекистон Республикасининг иқлимий шароитларини, инсоннинг иссиқлик ҳолати 
хусусиятларини ва мавжуд махсус кийимнинг сифати тахлилини эътиборга олган ҳолда, 
қишлоқ хўжалиги ишчилари учун янги махсус кийим лойиҳалашга қўйиладиган талаблар 
ишлаб чиқилди. Ушбу талабларни ҳисобга олган ҳолда, янги махсус кийимни лойиҳалаш 
ишчиларни ноқулай иқлимий ва ишлаб чиқариш таъсирларидан ишончли химоя этади.  

АСК нинг қишлоқ хўжалик ишчиларининг меҳнат шароитларининг таҳлили, инсонни 
иссиқ-қуруқ иқлимий шароитларда иссиқлик ҳолати хусусиятлари, бугунги кунда қишлоқ 
хўжалик ишчиларининг мавжуд махсус кийимининг комплекс таҳлили асосида 
лойиҳаланаётган махсус кийимга қўйиладиган талаблар дастури шакллантирилди [4]. 

Аннотaция. В статье рассматриваются вопросы, связанные с изменением прочности рабочих 
поверхностей зубьев пил в зависимости от их конструкции. Вопрос оптимизaции геометрических параметров 

